
   Тӳп-тӳрĕ çул çӳлтен антарчĕ

Çап-çутă уйăх каçхине;

Ахах-мерчен тум тумлантарчĕ,

Пымашкăн чĕнчĕ хăй патне.



Çӳлте унта пурнать пике-хĕр,

Пĕлетĕп вăл пĕр-пĕчченне.

Эппин, эп çитĕп систермесĕр

Пикен çут-кĕмĕл керменне.



Тăван çĕре илсе эп килĕп

Çав тунсăхлă хĕр-пикене —

Сар каччăпа телей эп пиллĕп,

Тек тунсăх пусмĕ ун питне.



Ман шухăша пĕлсессĕн уйăх

Хывтарчĕ-илчĕ хăй тумне.

Манра хăварчĕ пысăк хуйăх,

Туртса илсе çап-çут çулне.



Пĕччен каллех çӳлте пике-хĕр,

Чĕнет мана çăлма хăйне.

Çунат тăвас пуль ним кĕтмесĕр

Вĕçсе çитмешкĕн ун патне.

